
                                                                                                                                                  P. nr.432/14 

 

NË EMËR TË POPULLIT 

 

 GJYKATA THEMELORE NË GJAKOVË-Departamenti i Përgjithshëm , Gjyqtarja Ilirjana 

Hoti , me sekretaren juridike Flutur Nagavci, në çështjen penale kundër të akuzuarit S.D.  nga  Gj.për 

shkak të veprës penale shkaktim i rrezikut te përgjithshëm   nga neni 291/3 të KPK-së, sipas Aktakuzës 

të Prokurorisë Qarkut  në Pejë , PP.nr.223/08 të datës 23.07.2008 ,në shqyrtimin gjyqësor  , të mbajtur 

më datë 24.01.2018, në prani të Prokurorit te shtetit DKR Ali Uka  si dhe te  akuzuarit S.D.   , te njëjtën 

ditë mori dhe publikisht shpalli këtë: 

 

                                                                 A K T GJ Y K I M 

 

I akuzuari S.D. nga fsh. Zh.l K  Gj., tani me banim ne Gjakovë ....” p.n, , i biri i H...    dhe i nënës 

Z..    e gjinisë J..., i lindur me dt. ... në Gj.. , ka te kryer shkollën e mesme , i pa punë ,i gjendjes se dobët 

ekonomike , shqiptar  ,shtetas i R. Kosovës, i pa martuar, i me ID ..... 

 

                                                                  Ë s h t ë     f a j t o r: 

           Sepse: 

 

- Me dt. 29.06.2008, rreth orës 15.10 min. ,në rrugën magjistrale Gjakovë –Klinë ,pikërisht ne 

fsh. V. K Gjakovë ,i pandehuri me dashje  ka shkaktuar rrezik te madh për jetën e njerëzve ,ne atë 

mënyrë qe ditën kritike ne fsh. V. takon te dëmtuarin B. A. nga fsh. G. K Gjakovë ,ku menjëherë në mes 

tyre fillon fjalosja verbale lidhur me një mosmarrëveshje që ata kishin pasur me herët,me ç’rast i 

pandehuri menjëherë nga brezi nxjerr revolen e tipit “TT” Kal .7.62mm , dhe me te njëjtën ne një 

distancë prej 2-3m shtënë 3 here ne drejtim te tokës shume afër te dëmtuarit dhe familjareve te tij te cilët 

ne atë moment gjendeshin jashtë veture ,ku si pasojë e te shtënave me një predhë është goditur edhe 

pjesa e pasme e anës se djathtë te veturës se te dëmtuarit  dhe pastaj i pandehuri menjëherë me veturën e 

tij largohet nga vendi i ngjarjes, po te njëjtën ditë ne orët e vona te natës arrestohet nga policia . 

 

-me çka ka  kryer veprën penale shkaktim i rrezikut te përgjithshëm  nga neni 291/3 të 

KPK-së . 

 

Andaj ,Gjykata konform nenit  4, 41, 49, 50, 51, 52, 73 dhe nenit 291/3 te  KPK-së ,si dhe nenit 

495 te KPPK-se ,të akuzuarit i shqipton ,    

 

                       DËNIM ME KUSHT 

 

          Me dënim me burgim në kohëzgjatje prej 8 (tetë ) muajve, i cili dënim nuk do te ekzekutohet nëse 

i akuzuari brenda kohës se verifikimit  në afatin prej 1(një) viti ,nuk  kryen ndonjë vepër tjetër penale.  

       

         I dëmtuari  për realizimin e kërkesës pasurore juridike udhëzohet në kontest civil. 

 

         I akuzuari  obligohet që  të paguaj shpenzimet e procedurës penale të përcaktuara nga ana e gjykatës 

si dhe në emër të paushallit gjyqësor në shumë prej 30.oo €. në afat prej 15 ditëve, pasi që Aktgjykimi të 

merr formë të prerë, nën kërcënim të përmbarimit me dhunë.                    

 

 

                                                                         A r s y e t i m  

  Prokuroria  Qarkut  në Pejë , ka ngritur aktakuzën  PP.nr.223/08  të  dt.23.07.2008 ndaj te  

akuzuarit  S.D. nga Gj...për shkak të veprës penale shkaktim i rrezikut te përgjithshëm  nga neni 291/3 të 

KPK-së dhe veprës pnale mbajtje në pronësi , kontrolle, posedim ose në shfrytëzim të paautorizuar të 

armëve nga neni 328par.2 të KPK-ës . 

 

 Gjykata konstaton se ndaj te akuzuarit S..D.. me dt. 22.01.2015 nga ana e gjykatës është lëshuar 

urdhëresa për shpallje te leterrreshtimit PKR.nr. 2/12,me qene se i akuzuari nuk ka marr pjesë ne seancat 

e caktuara dhe nga njoftimi i st. policor gjykata është njoftuar se i njëjti gjendet jashtë Kosovës ne Zvicër 

. 

           Gjykata gjithashtu konstaton se sa i përket veprës penale te paraparë nga neni 328/2 te KPK-ës 

sipas propozimit te Prokurorisë se Qarkut ne Pejë ,PP.nr. 223/08 te dt. 23.07.2008 me aktvendimin e 

Gjykatës Themelore në Gjakovë -DKR ,PKR.nr.2/12  te dt. 23.01.2014 është hudhur aktakuza dhe ka 

pushuar procedura penale kundër te akuzuarit S.D. ,për shkak te amnistisë sipas nenit 1.1 nen par 11.10 te 

Ligjit mbi Amnistinë nr. 04/L-209. 

 

 I akuzuari S.D.. është paraqitur ne lokalet e gjykatës me dt. 24.01.2018,pasi i njëjti është ndaluar  

nga st.policor ne Gjakovë me dt. 23.01.2018,i njëjti do te procedohet dhe për te njëjtin do te tërhiqet 

urdhëresa për shpallje te leterrreshtimit . 

 

Gjatë shqyrtimit gjyqësor me  datë 24.01.2018, përfaqësuesi i PTH-së në Gjakovë DKR , 

Prokurori Ali Uka, mbeti ne tërësi pranë aktakuzës PP.nr.223/08 të dt. 23.07.2008 për veprën penale  te 

paraparë ne pikën  e I-re te dispozitivit te  aktakuzës qe ka te beje me veprën penale shkaktimi i rrezikut 

të  përgjithshëm nga neni 291/3te KPK-ës dhe  i propozoi gjykatës qe pas nxjerrjes dhe administrimit te 

provave i akuzuari te shpallet fajtor për veprën penale me te cilën akuzohet te dënohet sipas ligjit dhe te 

obligohet ne pagesën  e  shpenzimeve procedurale. Ne fjalën përfundimtare deklaroi i akuzuari pranon 

fajësinë për veprën penale te parapare me aktakuze dhe atë shkaktimi i rrezikimit te përgjithshëm nga 

neni 291/3 te KPK-ës ,ashtu qe duke qene te bindur se ky pranimi i fajësie është bere me vullnet dhe pa 

presion ,pranimi i fajësisë ka mbështetje edhe ne prova te siguruara gjate procedurës se hetimeve e te 

propozuara ne aktakuze ,deklaroi se mbetem ne tërësi pranë aktakuzës dhe kualifikimi juridik te veprës 

penale ,i propozoi  gjykatës i propozoi qe  te njëjtin ta shpall  fajtor për shkallen e përgjegjësisë penale te 

ta dënoi sipas ligjit dhe ta detyroi ne pagesën e shpenzimeve te procedurës, e si rrethanë lehtësuese me 

rastin e caktimit dhe llojit te lartësisë se dënimit te merret për bazë pranimi i fajësisë nga ana e tij . 

 

 I akuzuari  S.D.  , ne shqyrtimin gjyqësor duke u deklaruar lidhur  me fajësinë thekson se e  

pranon ne tërësi fajësinë sipas aktakuzës me te cilën akuzohet duke i ditur edhe me pare pasojat e 

pranimit te fajësisë dhe atë ne mënyrë vullnetare dhe pa presion. Ne fjalën e tij  përfundimtare deklaroi 

se  me pranimin e fajësisë jam penduar për veprën e kryer , premtojë se një veprim i tillë nuk do te 

përsëritet dhe do te jem me i kujdesshëm ,kërkojë falje nga i dëmtuari për friken e shkaktuar ,me palën e 

dëmtuar jemi pajtuar sipas traditave dhe zakoneve, andaj i propozoi gjykatës qe duke marr parasysh 

rrethanat lehtësuese si pranimi i fajësisë, pendimin e shprehur për veprën e kryer dhe premtimin se ne te 

ardhmen nuk do te kryej vepra te tilla, moshën time te re dhe kohen kur është kryer vepra penale  si dhe 

faktin se jam me pare edhe pas kësaj vepre nuk kam qene i dënuar nga ana e gjykatës.   

 

Pasi gjykata ka fituar bindjen se i akuzuari e ka kuptuar natyrën  dhe pasojat e pranimit të fajësisë 

për veprën penale që i vihet në barrë dhe është  bindur se pranimin e kanë bërë në baza vullnetare, duke 

u mbështetur edhe në faktet dhe provat që i përmban Aktakuza ,ka gjetur se janë përmbushur të gjitha 

kushtet ligjore nga neni  326 par.4 te KPPK-së, dhe shqyrtimin gjyqësor e ka përfunduar pa 

administrimin e provave. 

  

 Gjykata ka konstatuar se  me veprimet e te  akuzuarit  ekzistojnë te gjitha elementet e veprës 

penale shkaktim i rrezikut te përgjithshëm te parapara nga neni 291/3 te KPK-ës .    

 Gjatë marrjes se vendimit mbi dënimin kundër te akuzuarit dhe llojit te tij ,gjykata vlerësojë te 

gjitha rrethanat renduese dhe lehtësuese te parapara ne nenin 73 te KPRK-ës ,te cilat ndikojnë në llojin  

dhe lartasin e dënimit .Gjykata nuk ka gjetur rrethana posaçërisht renduese te përpos te konstatuara 

veprën penale për te cilën akuzohet ,ndërsa si rrethana lehtësuese gjykata ka marr parasysh sjelljen e 

mire te akuzuarit gjate shqyrtimit gjyqësor ,pranimin e fajësisë ,kërkim falja nga i dëmtuari për friken e 

shkaktuar, premtimi se ne te ardhëm nuk do te përsërisë vepra te ngjashme ,moshën e tij ne kohen e 

kryerjes se veprës penale ,si dhe kohën e kryerjes se veprës penale ,gjendjen e dobët ekonomike ,faktin 

se i njëjti me pare nuk ka qene i dënuar ,e te cilat rrethana ndikuan qe gjykata te akuzuari i ka shqiptuar 

dënimin me burgim ne kohëzgjatje prej  8 (tetë) muajve ,me kusht që në afatin prej  1( një) viti të mos 

kryejë  vepër tjetër penale, ku ne rast te revokimit te dënimit te njëjtit duhet ti llogaritet edhe koha e 

kaluar ne paraburgim nga dt. 29.06.2008 gjere me dt. 29.07.2008 , me bindjen e plote se ky dënim është 

ne harmoni me shkallen e përgjegjësisë penale te akuzuarit dhe se gjykata është e bindur se me dënimin 

e shqiptuar ndaj te akuzuarit do te  arrihet qëllimi i  dënimit i paraparë nga neni 41 te KPK-së. 

 

Vendimi për udhëzimin e palës së dëmtuar ne kontest civil për realizimin e kërkesës pasurore 

juridike u murr komfor nenit 463 te KPPK-ës. 

 

 Vendimi që shpenzimet e procedurës penale dhe paushallit gjyqësor bazohet ne dispozitën e nenit 

450 par.1 dhe 2 nën para. 2.6 te KPPK-së.  

 

                         Nga sa u tha më lartë u vendos si në dispozitiv të këtij Aktgjykimi . 

 

                 

GJYKATA THEMELORE NË GJAKOVË, 

P. nr.432/14   më datë 24.01.2018. 

 Sekretarja juridike,                    Gj y q t a r j a, 

             Flutur Nagavci                                   Ilirjana Hoti 

 

 

 

KËSHILLA JURIDIKE: Kundër këtij Aktgjykimi mund te paraqitet ankesë, në afatin  
                        prej 15 ditësh ,nga dita e marrjes se tij ne dorëzim ,Gjykatës së 

            Apelit ne Prishtinë. Ankesa ne kopje te mjaftueshme i dorëzohet 

            kësaj Gjykate. 


